
QUAESTIONES PRO CONCILIO OECUMENICO

1. DE DEBITO MISSIONALI

Attentis declarationibus solemnibus RR. Pontificum, quae in docu-
mentis recentioribus continentur, necnon rationibus altissimis e sacris
Scripturis et e doctrina Ecclesiae, Corporis Christi mystici apprime de-
sumptis, petitur:

« Ut Episcopi Catholici, in Sacro Concilio congregati, quasi colle-
gialiter voluntati Pastoris supremi obsecundantes, declarationem solem-
nem faciant in favorem Missionum. In ea Votum emittant:

1) ut in omnibus Catechismis caput de debito missionali inse-
ratur;

2) ut omnes Ordinarii apostolatum missionarium pro viribus
adiuvent:

a) erigendo et fovendo Opera Pontificia Missionalia;

b) admittendo in suas dioeceses Instituta missionalia iisque
praebendo opportunitatem quaerendi vocationes et omnia alia media
necessaria ad missionariam activitatem continuandam et extendendam;

3) ut omnes catholici debiti missionalis conscii sibi sint ac illud
alacriter et fideliter adimpleant ».

2. DE DOCTRINA CATHOLICA AMPLIUS DEFINIENDA

Quamvis plures et circa varia doctrinae capita propositiones et peti-
tiones ab Episcopis diversarum regionum porrectae sint pro novis defi-
nitionibus dogmaticis a Concilio Oecumenico pronuntiandis, maxime
quidem de Privilegiis B. M. V., attentis tamen rationibus contrariis,
scil.:

a) quod « dogmata » pro definitione proposita non sunt neces-
saria;

b) quod « nova dogmata » certocertius « unionem » cum Orien-
talibus et etiam cum Protestantibus, qui « interesse » habeant, difficilio-
rem redderent;

¢) quod doctrinae capita pro definitione proposita non apparent

fundamentalia nec « centralia », immo difficiliora intellectu pro rudi-
bus, praesertim in Missionibus, votum emittitur:
[13 3 .
« Ne “ nova dogmata ” definiantur ».
Una quae commendari possit exceptio esset complementum defini-
tionis Concilii Vaticani de infallibilitate Romani Pontificis, quo munus
et auctoritas Episcoporum Ecclesiae Catholicae pro merito declararetur.

3. De Copice Turis CANONICI IN GENERE

Postquam tot et tanta petr annos ultra quadraginta prodierunt de-
creta, declarationes, instructiones et intetpretationes authenticae, quae
variis in locis reperiuntur et propterea haud facile attinguntur, attentis
petitionibus omnino fundatis Ordinariorum votum emittit:

« Ut in praxim deducatur “ Motu Proprio” Benedicti XV, diei
15 septembris 1917 (A.A.S., IX, 484), ubi sub III praescribitur ut iuris
mutationes suo loco in Codice inserantur ».

4. DE AETATE MAXIMA PRO PASTORIBUS ANIMARUM

Attentis petitionibus nonnullorum Ordinariorum necnon rationibus
tam hominum quam rerum, maxime quidem exigentiis ministerii pasto-
ralis quod praesertim in Missionibus « dynamicum » et « vitale » opta-
tur, servatis quae ex aequitate naturali et canonica servanda apparent
pro conditionibus aetatis et infirmitatis, proponitur:

« Ut omnes qui ex officio curam animarum gerunt, sive Episcopi,
sive parochi, cum ad aetatem sane provectiorem pervenerint, ab aucto-
ritate competenti petant dimissionem seu exonerationem ».

5. De viTA coMMUNI CLERICORUM

Ratione habita commendationum tot Ordinariorum qui vitam com-
munem pro clero saeculari universim ut obligatoriam exoptant; attentis
conditionibus seu difficultatibus particularibus in terris Missionum, ma-
xime quod ad clerum nativum seu indigénam attinet, ut sunt importu-
nitas consanguineorum, inhabilitas haud paucorum sacerdotum admini-
strandi et regendi domum propriam clericalem, inertia vel difficultas
maxima vacandi studiis necessariis, pericula et suspiciones circa caeli-
batum observandum, alia... proponitur:

« Ut clerus indigena adducatur ad aliquam forinam vitae commu-
nis sive in Institutis religiosis aut saecularibus iam existentibus, sive
in Institutis aut Societatibus adhuc fundandis ».

6. DE PARTITIONE CLERI ET MUTUIS CLERICORUM RELATIONIBUS

Quamvis prae praxi et ipsa lege de Incardinatione seu de « clerico-
rum adscriptione alicui dioecesi » haud facilis appareat melior et aequior
partitio cleri per universum mundum, quam Episcopi plurimi commen-
dant, tamen, pro rationibus quae explicatione non indigent, proponitur:

« S. C. de Propaganda Fide favore prosequitur quoscumque conatus
qui faciliorem et expeditiorem redderent tum cleri missionalis partitio-
nem quum eiusdem sive saecularis sive tegularis cooperationem ».

7. DE CAELIBATU CLERICORUM

Sub isto capite tria praeprimis consideranda veniunt:
a) ipsa lex seu disciplina caelibatus in Ecclesia Latina vigens
secundum rationem quae in can. 132 sancita habetut;
b) dispensatio seu liberatio ab onere caelibatus ad normam
can. 214;
c) sanatio et readmissio ad sacramenta « more laicorum » pro
sacerdotibus lapsis qui coniunctionem' illegitimam dimittere nequeant...
Attentis petitionibus plurimorum Episcoporum quos tot sacerdotum
infeliclum miseret, ratione habita originis et naturae legis caelibatus, et
quod ad Missiones attinet, difficultatum peculiarium sive personarum
sive conditionum vitae quas « primitivas » haud inepte appellares, pro-
ponitur:
« Firma lege in FEcclesia Latina recepta, dispensentur tamen ab
onere caelibatus sacerdotes laicizati sine spe rehabilitationis ».

8. DE ConciLits ErPisSCcOPORUM ET DE SYNODO DIOECESANA

Ratione habita exigentiarum pastoralium ubique surgentium et ad
unitatem et uniformitatem tam legum quam actionis fovendam, sive in
variis patoeciis seu districtibus eiusdem dioecesis, sive inter diversas
dioeceses alicuius regionis (vel nationis) proponitur:

« Ut synodi dioecesanae et concilia provincialia forma simpliciori ce-
lebrari possint temporibus accurate servatis quae Codex pro ipsorum
celebratione praescribit ».

9. DE VISITATIONE DIOECESIS AB HEPISCOPO FACIENDA

Ut fines probe attingantur pro quibus visitationes canonicae in Co-
dice praescribuntur, quarum quidem profectus magna ex parte inde

pendet quod Episcopus ipse per se talem actum exsequitur, proponitur
ut canones respectivi apposite corrigantut.

Itaque legatur:

can. 343...:

« Tenentur Episcopi obligatione visitandae quotannis. dioecesis vel
ex toto vel ex parte, ita ut singulis trienniis universam ipsi per se lu-
strent »;

can, 512, 1:
« Ordinarius loci per se (seu personaliter) fertio quoque anno... ».

10. DE CONSULTORIBUS DIOECESANIS

Ad praecavenda vel minuenda incommoda quae inde provenire pos-
sunt quod universa « administratio » dioecesis ab ipso Episcopo sive
immediate sive mediate nominatur vel constituitur, proponitur ut

Canones qui « de consultoribus dioecesanis » statuunt ea ratione
mutentur ut altera quidem pars ab Episcopo nominetur, altera veto a
parochis, quasi-parochis aliisve curae animarum addictis rite coadu-
natis eligatur.

11. DE PROBATIONE ALUMNORUM QUI AD SACERDOTIUM ADSPIRANT

Ut aptius formentur tirones seu sactorum alumni ad ministeria post
ordinationem sacerdotalem praestanda et cautis simul probentur intuitu
praesertim caelibatus seu castitatis perfectae servandae, inter varia quae
praesto sint experimenta, pro Missionibus proponitur:

« Ut diaconi antequam ad sacerdotium admittantur, aliquod con-
gruum tempus in praxi ministeriali extra Seminarii septa peragant sub
directione sacerdotis periti ».

12. DE ORDINIBUS MINORIBUS PRO « LAICIS » ETIAM <« UXORATIS »

Inter rationes quae pro tali voto adduci possint, praestant com-
mendationes haud paucorum Episcopotum qui exoptant ut Ordines
Minores qui sub regimine actuali valorem mere formalem seu « theore-
ticum » habent, in usum seu « praxim » iterum deducantur.

Pro Missionibus plura alia accedunt momenta non spernenda:

2) Certum tempus in ordinibus minoribus consumendum, esset
medium sat aptum ad probandam vocationem et virtutem alumnorum
ad sacerdotium;

b) Pro Catechistis, quorum munus seu officium maius in dies

pondus obtinet propter « saecularizationem » scholarum missionum pro-
priarum, ordines minotes gradatim conferendi varia commoda afferrent,
ut sunt honor et auctoritas penes christianos indigenas, sensus magis
vividus responsabilitatis professionalis, utilitas ministerialis etiam pro
functionibus liturgicis solemnioribus, alia...
¢) Pro iuvenibus piis et castis talis distinctio animum addere
posset ad statum clericalem et vel ipsum sacerdotium amplectendum...
d) Nulla obstare videtur ratio « intrinseca », aut iutidica quae
mutari non possint, cum can. 973, § 1 disciplinam « novam » exprimere
videatur.
Salva igitur competentia « ratione materiae » eorum ad quos spectat,
a parte huius S. C. pro bono fidei propagandae proponitur:
« Concedatur Ordinariis facultas conferendi ordines minores viris
piis, dignis et idoneis, etiam matrimonio iunctis, etsi non habeant pro-
positum ascendendi ad presbyteratum ».

13. DE QUAESTIONE DIACONATUS « LAICALIS »,
ABSQUE OBLIGATIONE CAELIBATUS

Cum praeteriri non possint crebrae et graves propositiones et com-
mendationes plurium Episcoporum diversarum regionum, quae variis
fulciuntur causis et argumentis, ut sunt utilitas maxima in Missionibus,
ubi facile laborant penuria sacerdotum et magis angit problema caeli-
batus, praesertim quidem in regionibus tropicis vel similibus.

Cum insuper talis institutio portam aperire posset pro reditu ad
Ecclesiam Catholicam non paucorum « ministellorum » qui matrimo-
nium simul ac ministerium praedicationis post « conversionem » prose-
qui velint, quin ad ipsum sacerdotium admittantur...

Ex parte S. C. de Propaganda Fide proponitur:

« Investigatio fiat de institutione diaconatus praeter coniunctionem
cum presbyteratu et absque obligatione caelibatus ».

14. DE EXEMPTIONE ET AUXILIO RELIGIOSORUM

Cum haud paucae prostent propositiones Episcoporum, quibus
modo sat vigoroso, sed rationibus persaepe indistinctis, « exemptio »
religiosorum sive in dioecesibus ordinariis sive in territoriis Missionum
operam praestantium impetitur, immo et eiusdem abolitio expetitur, pro
aequitate tam naturali quam canonica servanda et damnis inconsultis a
tot Missionibus avertendis, quae fere ex toto varia religiosorum opera
innituntur (sive isti in ipso campo missionali sub Episcoporum regimine

ministerium sacerdotale exetcent, sive « in patria » opes et « vocatio-
nes » colligunt et pro Missionibus praeparant), haec S. C. velut de re
propria sollicita proponit:

« Ne exemptio Religiosorum iure canonico sancita nimis ultra im-
pugnetur vel limitetur, sed potius provideatur ut aptius hinc inde auxi-
lia conferantur ad opus commune in Missionibus Ecclesia duce pro-
movendum ».

15. DE TURE MISSIONALI APTE REFICIENDO

Attentis tot propositionibus Episcoporum quibus mutationes iuris
optantur quae Missiones quoque directe vel indirecte afficiant, necnon
novis quae interim prodierunt et in usum venerunt dispositionibus sive
disciplinaribus sive administrativis vel aliis, S. C. de Propaganda Fide
proponit:

« Concilium Oecumenicum in decernendis normis pro emendatione
Codicis Turis canonici ne praetermittat quin rationes congruas quoque
advertat quibus ipsum Ius Missionale pro statu et necessitatibus tem-
poris apte refici vel adaptari possit ».

16. DE IMPEDIMENTIS MATRIMONIALIBUS

Ratione habita quam ctebrarum petitionum Ordinariorum qui im-
pedimenta matrimonialia, tam ea quae ut impedimenta « minoris gra-
dus » in iure definita sunt quam alia a quibus ordinario et facile dispen-
satur, vel reduci vel simpliciter aboleri proponunt, S. C., quae ob
necessitates seu difficultates speciales in Missionibus vigentes Ordinariis
sibi subiectis amplas dispensandi facultates concedere consuevit, vota
Episcoporum excipit et commendat, ut ratiores sint causae nullitatis:

« Tus matrimoniale quantum opportunum videatur simplificetur,
praesertim quod ad impedimenta mattimonium dirimentia attinet ».

17. DE FORMA CELEBRATIONIS MATRIMONII REFORMANDA

Ad tot eliminanda matrimonia nulliter vel dubie contracta ob de-
fectum formae canonicae, S. C. Ordinariorum vota commendat, quae
novam et tutiorem in re tam gravi dispositionem iuris exoptant, et
proponit ut:

« Salvis omnino praescriptis Codicis quantum ad licitam matrimo-
niorum celebrationem attinet, sive ex ordinaria potestate sacerdos as-
sistat, sive vi delegationis ad normam iuris concessae, valida semper

et ubique sint et habeantur matrimonia quae coram quolibet sacerdote
catholico et duobus: saltem testibus contrahuntur ».

18. DE LIBRIS LITURGICIS REFORMANDIS

Cum multa iam non observentur quae in libris liturgicis usitatis prae-
scripta inveniuntur, vel nimis difficilia sint quae in terris Missionum
propter conditiones « climaticas » vel ob penuriam ministrorum et sa-
cerdotum probe observentur, multi Ordinarii petitiones portexerunt ut
ad formam simpliciorem et faciliorem libri liturgici reducantur, quo fiet
ut minus durae simul evadant obligationes congtuae sacerdotum, sive
sint quotidianae, ut divinum officium recitandum, sive aliae, ut conse-
crationes, benedictiones, usus vestium liturgicarum, alia...

Doletur etiam a sacetdotibus quod non paucae benedictiones sint
reservatae, quamvis utilissimae pro ministerio pastorali...

Aliud incommodum notatum est dispersio normarum liturgicarum
per tot volumina quae insuper in terris Missionum facile haberi non
possunt. Unde haec S. C. votis Ordinatiorum suffragatur, ut:

« Reformentur libri liturgici adaptando eosdem ad conditiones ho-
diernas praesertim in Missionibus et conficiatur Codex liturgicus ».

19. DE USU LITURGICO LINGUARUM VERNACULARUM

Attentis non levibus difficultatibus quae clero praesertim nativo
ab usu exclusivo linguae Latinae in Liturgia Ecclesiae Romanae prove-
niunt; ratione etiam habita animi et sensus liturgici fere ubique apud
fideles quoque suscitati qui faciliorem ad fontes sacros accessum iuste
desiderant, S. C. de Propaganda Fide multa et varia Ordinariorum vota
ad rem facientia pro merito excipiens, proponit guaestionem:

« Utrum et quousque liceat quod omnino expedire videtur, ut lin-
gua “ vernacula” amplius adhibeatur in actionibus liturgicis, maxime
quidem in administratione sactamentorum et sacramentalium ».

20. DE HONESTA SACERDOTIUM SUSTENTATIONE IN MISSIONIBUS

Cum una ex parte clerus missionalis etiam saecularis et nativus feli-
citer augeatur, dum ex adverso beneficia ecclesiastica vel omnino desint
vel haud sufficiant quibus sacerdotes officia pastoralia explentes honeste
sustententur, S. C. vota Ordinariorum commendat quibus maior pro
conferendis et administrandis beneficiis facultas ab ipsis expetitur, et
insuper proponit ut:

« Aptae investigentur et Ordinariis commendentur rationes quibus
honestae sustentationi cleri in missionibus consulatur ».

21. DE STUDIIS CLERICORUM IN MISSIONIBUS

Attentis tam difficultatibus peculiaribus quae clericis nativis a Lin-
gua latina et mentalitate occidentali omnino diversa proveniunt, quam
conditionibus et exigentiis propriis, maxime intuitu evolutionis politi-
cae seu « nationalis » tot gentium in tetris Missionum, S. C. congruis
Ordinariorum votis suffragatur ut:

« Curricula studiorum in seminariis sive minoribus sive etiam maio-
ribus, materias quoque complectantur quibus propria cuiusque historia
et cultura exprimatur et addiscatur, elementis extraneis congruenter
Imminutis ».

22. DE IEIUNIO ET ABSTINENTIA

Ratione habita conditionum et consuetudinum omnino diversarum
quae in terris Missionum sive australibus sive borealibus praevalent,
S. C. apposita Ordinatiorum vota de lege canonica in materia ieiunii
et abstinentiae apte reficienda excipiens, proponit:

« Ubi lex ieiunii et abstinentiae in Codice ITuris Canonici statuta
fundamenta non habeat in usibus et moribus populorum propriis, facul-
tas sit Ordinariis ut alias poenitentiae rationes decernant ».

23. DE POENIS ECCLESIASTICIS REFORMANDIS SEU MINUENDIS

Attentis mutationibus conditionum socialium et diminutione spiri-
tus christiani et ecclesiastici, quibus factum est ut poenae ecclesiasticae
usitatae et Codice Iuris Canonici sancitae vim magna ex parte amiserint,
absque spe rem mox in melius vertendi; ratione habita etiam difficul-
tatis seu varietatis tot poenarum et reservationum quibus memoria opti-
morum quoque sacerdotum omnino impar videtur, S. C. votis non paucis
Ordinariorum Catholicorum suffragatur ut:

« Tus poenale Ecclesiae ad formam magis simplicem redigatur solis
poenis ferendae sententiae retentis, iisque pro delictis publicis tantum ».



